
tjilaka: loe maoe engga bantoe djalanin goea poe-nja akal?"

,,Kaloe engga bakalan djadi tjilaka si saia engga takoet."

,,Nah, kaloe begitoe soeda djadi satoe katentoean; sekarang tinggal goea pikirin, pakeh akal bagimana paling baek soepaja djangan djadi katoean."

,,Itoe saia kira soesa sekali, sebab kaloe lantara makan obat ba besar sampe djadi mati tentoe ka-taoean saia jang ratjoenin, sebab obatnja saia jang masak dan tentoe orang engga nanti maoe pertjaja makan obat boleh djadi mati."

„Loe diam-diam, nanti goea jang tjari satoe akal.“

„Bagimana itoe akal?“

Ban-tjoan tinggal berdiam sampe sakean lama, kamoedian laloe ia berkata poelah:

„Kaloe kita pakeh ratjoen jang lantas dimakan boleh djadi lantas mati, orang tentoe nanti daper taoe kita jang ratjoenin; dari itoe kita misti tjari ratjoen, jang ini hari dimakan kira-kira lagi tiga hari baroe mati; kaloe begitoe orang nanti kira sinshe jang soeda salah djatoin obat. Tapi ratjoen apa jang kita misti pakeh, goea sekarang belon dapet taoe, nanti plahan-plahan goea serepin, doe-nia begini lebar masa ja engga ada orang jang taoe!“

Koetika itoe dengen koenjoeng-koenjoen Isa lantas dapet inget soeatoe apa. Laloe ia berkata:

„Engga sama begini da.“

